
1. Опис на состојбите во областа и дефинирање на проблемот:
Постојниот Закон за платниот промет се донесе во 2007 година. Со истиот се уредија носителите на платниот промет во земјата, платните системи и надзорот на истите, порамнувањето на плаќањата, како и издавањето на електронски пари. По донесувањето на Законот за платниот промет се донесоа Директивата 2007/64/ЕЗ за платежни услуги и Директивата 2009/110/ЕЗ за електронски пари.  Европската Унија во извештаите за напредокот на Република Северна Македонија постојано дава коментар дека домашното законодавство не е усогласено и со Директивата 98/26/ЕЗ за конечност на порамнувањата. Поради тоа, во насока на обезбедување на сигурен, стабилен и ефикасен платен систем во Република Северна Македонија во согласност со европското законодавство има потреба од донесување на нов Закон за платежни услуги и платни системи. 

2. Цели на предлог регулативата:

Усогласување на домашното законодавство со Директивата за платежни услуги (2015/2366/ЕЗ), Директивата за електронски пари (2009/110/EЗ), Директивата за конечност на порамнувањата (98/26/ЕЗ), Директивата за споредливост на провизии поврзани со платежните сметки, пренос на платежни сметки и пристап до платежните сметки со основни карактеристики (2014/92/ЕЗ), Регулативата за заменски надоместоци за картично засновани платежни трансакции (2015/751) и Регулативата за воспоставување технички и деловни барања за кредитни трансфери и директни задолжувања во евра (260/2012)во делот на одредбите поврзани со директните задолжувања. Со Законот ќе се изврши дигитална трансформација на постојните даватели на платежни услуги (банки) и ќе се овозможи либерализација на пазарот за платежни услуги преку влез на платежни институции и институции за електронски пари, кои не се банки и кои ќе извршуваат одделни сегменти од платниот промет и ќе се овозможат иновативни начини на електронско плаќање. Ќе се уредат и нови инструменти за плаќање, како што се директните задолжувања, што ќе ги олесни и забрза плаќањата меѓу економските субјекти. Со Законот ќе се зајакнат правата на потрошувачите за нивно информирање од страна на давателите на платежни услуги за условите за користење на услугите. Исто така, Законот ќе обезбеди транспареност и споредливост на надоместоците за платежните услуги, а меѓубанкарските надоместоци со платежни картички ќе бидат ограничени. За одредени категории на потрошувачи ќе се овозможи отворање сметки со основни функции преку кои ќе може да се извршуваат одреден број на бесплатни трансакции.
Исто така, ќе се воведе режим со кој на учесниците во платните системи ќе им се гарантира конечност на налозите за пренос со што ќе се минимизираат системските ризици на учесниците во платниот систем.  
3. Можни решенија (опции):

3.1.  Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 
Ова решение значи да не се донесе предложениот Законот за платежни услуги и платни системи. Ова не е прифатлива опција бидејќи со одбирањето на оваа опција нема да се постигне горенаведената цел.
3.2. Опис на можните решенија (опции) за решавање на проблемот

Донесување на Законот за платежни услуги и платни системи.


Со донесувањето на Законот за платежните услуги и платни системи ќе се усогласи домашното законодавство со законодавството на Европската Унија. Ќе се либерализира пазарот на платежните услуги, ќе се  обезбеди транспареност и споредливост на надоместоците за платежните услуги, како и ќе се обезбеди поголема заштита на правата на потрошувачите.
4. Проценка на влијание на регулативата:

Можни позитивни и негативни влијанија од секоја од опциите:

4.1.
Економски влијанија  ИМА
4.2.
Фискални влијанија НЕМА
4.3.
Социјални влијанија ИМА
4.4.
Влијанија врз животната средина НЕМА

4.5.
Административни влијанија и трошоци – НЕМА

а) трошоци за спроведување 

б) трошоци за почитување на регулативата 

5. Консултации:

5.1.
Засегнати страни и начин на вклучување

Засегнати страни се Национален совет за платни системи, Македонска банкарска асоцијација, Клириншки интербанкарски систем (КИБС), Интернационален Картичен Систем (КАСИС), стопанските комори, финансиските друштва и други правни лица. Засегнатите страни можат да се вклучат на јавна дебата директно преку користење на електронски интерактивни алатки достапни на порталот ЕНЕР (ener.gov.mk).
5.2.
Преглед на добиените и вградените мислења 

Ќе бидат побарани и вградени мислења од Секретаријатот за законодавство и Министерството за информатичко општество и администрација, Министерството за правда, Дирекцијата за заштита на личните податоци.
5.3.
Мислењата кои не биле земени предвид и зошто

6. Заклучоци и препорачано решение:
6.1.
Споредбен преглед на позитивните и негативните влијанија на можните решенија (опции)

а) Опција - решение „не прави ништо“  
Позитивни влијанија - НЕМА

Негативни влијанија:
Нема да се усогласи домашното законодавство со законодавството на Европската Унија.
б) Опција - Донесување на Законот за платежни услуги и платни системи
Позитивни влијанија:

Ќе се либерализира пазарот на платежните услуги и ќе се зајакне конкуренцијата. Ќе се зајакнат правата на потрошувачите за нивно информирање од страна на давателите на платежни услуги за условите за користење на услугите.
Негативни влијанија: НЕМА
6.2.
Ризици во спроведувањето и примената на секое од можните решенија (опции)

Нема

6.3.
Препорачано решение со образложение

Се препорачува донесување на Предлогот на Закон за платежни услуги и платни системи со цел реализација на горенаведените цели и позитивни влијанија од донесувањето на законот.
7.  Спроведување на препорачаното решение:

7.1.
Потреба од менување на закони и подзаконска регулатива во областа или други сродни области 
ИМА – на законска  регулатива
7.2.
Потребни подзаконски акти и рок за нивно донесување
ИМА - рок од 6 месеци од денот на влегувањето во сила на Законот.
7.3.
Органи на државната управа, државни органи и други органи надлежни за спроведување 
Министерство за финансии, Народната банка на Република Северна Македонија                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                 и Управа за јавни приходи. 
7.4.
Активности за обезбедување на ефикасно спроведување на предлогот на закон

8. Следење и евалуација:

8.1.
Начин на следење на спроведувањето 

  Спроведувањето на законот и ефектите од истиот ќе бидат предмет на постојан надзор и следење од страна на Министерството за финансии и Народната банка на Северна Македонија.

8.2.
Евалуација на ефектите од предлогот на закон и рокови 
Евалуација на ефектите ќе се изврши по истекот на 12 месеци од влегувањето во сила на Законот, имајќи предвид дека извештајот за работењето кој е предвиден во овој Закон ќе се изготвува на годишно ниво.
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Државен секретар 
     Д-р Јелена Таст                   


                               Датум:___.03.2021 година

